
ഗവർണ്ണൻ ജനറൽ ഈ രാജാജ്ഞയെ വായിച്ചുതീർന്ന ഉടനെ തൻറെ സ്ഥാനത്തുപോയി ഇരുന്നു. ഇതിന്നുശേഷം രാജദുതനായ മേജർജനറൽ ഹെയിട്ടൺ കുതിരപ്പുറത്തുനിന്നുകൊണ്ട് തൻറെ പരിചയെ പൊക്കിപ്പിടിച്ച് ചക്രവർത്തി തിരുമനസ്സിലേക്കു ഉറക്കെ ചിയെഴ്സ് വിളിച്ചു. ഇതിന്നു മറുപടിയായി ഇടിനാദം പോലേയുള്ള കോലാഹലസ്വരത്തിൽ ചിയെഴ്സ്വിളി വീണ്ടും വീണ്ടും മുഴങ്ങി. ഇതിനെ തുടർന്നു തന്പുകളിലുള്ളവരും പട്ടണങ്ങളിലുള്ളവരും ചിയെഴ്സ് വിളിച്ചപ്പോൾ ഈ ശബ്ദം അനേകനാഴികദൂരം കേൾക്കപ്പെടുകയുണ്ടായി. ഈ ലോകഹലശബ്ദത്താൽ ചക്രവർത്തിതിരുമനസ്സിലെ കിരീടധാരണം പ്രഖ്യാപനം ചെയ്യപ്പെട്ടിരിക്കുന്നുവെന്നുള്ള വിവരം ദൽഹിപട്ടണം മുഴുവനും ഗ്രഹിച്ചു. ഇതിന്നിടയിൽ രാജദുതൻ രാജ്ഞി തിരുമനസ്സിലേക്കും ചിയെഴ്സ് വിളിക്കുകയുണ്ടായി. ചക്രവർത്തിതിരുമനസ്സുകൊണ്ട് ദർബ്ബാർ മഹാമണ്ഡപത്തിലേക്ക് വീണ്ടും പത്നീസമേതം എഴുന്നെള്ളി സിഹാസനത്തിൽ ചെന്നിരുന്നു. ദർബ്ബാർകർമ്മങ്ങളൊക്കെ അവസാനിച്ചുവെന്നും തിരുമേനികൾ രാജധാനിയിലേക്കു മടങ്ങി എഴുന്നെള്ളുവാൻ വണ്ടി കയറാനായി പോകയാണെന്നുമായിരുന്നു ഈ രം പ്രദേശത്തുള്ളവരൊക്കെ വിചാരിച്ചിരുന്നത്. മുങ്കുട്ടി പ്രസിദ്ധം ചെയ്തിരുന്ന കാര്യപരിപാടിപ്രകാരവും ഈ ദർബ്ബാർ രാജകീയമഹാമണ്ഡപത്തിൽവെച്ച് അവസാനിക്കുമെന്നായിരുന്നു. ദർബ്ബാർ മ

